
زۆر جار كۆمه ڵناس و ده روونناس������ان جه ختیان له وه  كردووه ته وه  كه  بۆ چوونە ناو پڕۆس������ەی هاوسەرگیری 
پێویس������تە هەردوو ڕەگەز له  هه موو ڕوویه كه وه  بەتەواوی خۆیان ئام������ادەو ته یار كردبێت، بۆ ئەوەی  بتوانن 
ژیانێكی بەختەوەریان هەبێت. هه روه ها له  زۆربه ی وڵاتانی پێش������كه وتووی جیهان هاوس������ه رگیری له  خوار 
ته مه نی یاس������ایی )١٨ س������اڵ( به پێی یاسا قه ده غه  كراوه  و سزای توندیش������ی بۆ ده ستنیشان كراوه . به ڵام 
ل������ه  وڵاتان������ی نه ریتی و ئایینی تا هه نووكه  ئه وه  ڕه چاو نه كراوه  و زۆرجار ژیانی  هاوس������ەری به  بچووك و 
مێرمنداڵی ده س������تی پێكراوه  و زۆربه ی ئه و هاوس������ه رگیرییانه ش ڕووبه ڕووی شكس������ت و نه هامه تی زۆر 
بوونەته وه . هه ر له و باره یه وه  به ش������داربووانی ئه م ڕاپۆرته ی گوڵان ڕاو سه نجی خۆیان بۆ چۆنیه تی كێشه كه  

و رێكاره كانی چاره سه ری ده خه نه ڕوو.

تێكچوونی شیرازه ی خێزانی له  ئاستی جیهانیدا ئامارێكی 
ته كان������ده ری هه ی������ه،  به تایبه تی له  وڵاتان������ی رۆژهەڵاتی 
ناوەڕاس������ت به  ڕێژه یه كی زۆر جیابوونه وه ی هاوس������ه ران له  
دادگ������ه كان تۆمار ده كرێ������ن. هه روه ها گرفت������ی ئابووری 
و قەیران������ی كۆمەڵایەت������ی و هاوس������ه رگیری زۆره ملێ و 
له  ته مه نی نه ش������یاوی نایاس������ایی به  هۆكاری سەرەكیی 
زیادبوونی رێژەی جیابوونه وه ی هاوس������ه ران و خۆكوشتنی 

ئافره ت داده نێن.
ماڵپه ڕی میدڵ ئیس������ت ئۆنلاین له  ڕاپۆرتێكدا، باسی له  
دیارده ی خۆكوشتن له  عێراق كردووه  و له و چوارچێوه یه شدا 
باسی له  ره وش������ی ئافره تانی هه رێم كردووه  و رایگه یاندووه  
»به   گوێره ی ئاماری فه رمی له  هه رێمی كوردس������تاندا له  
5 س������اڵی رابردوودا 500 ئافره ت كوژراون و203١ ئافره ت 

خۆیان كوشتووه «.
له لایه ك������ی دیك������ه وه  به ڕێوەبه رایه ت������ی به ره نگاربوونه وه ی 
توندوتیژی دژی ئافره تان ئاش������كرای كردووه  كه  هه ر له و 
ماوه یه دا 500 ئافره ت كوژراون و زیاتر له  2000 ئافره تی 
دیكه  له  بارودۆخی نادیاردا خۆیان كوش������تووه ، زۆرینه شیان 
له  هه ولێر بووه ، له گه ڵ ئه وه شدا، ئاماره كانی ده ستدرێژیی 
سێكسی بۆ سه ر ئافره تان له  سلێمانی روویان له  هه ڵكشانه . 
به  گوێره ی ئاماری فه رم������ی وه زاره تی ناوخۆی هه رێمی 
كوردس������تانیش ل������ه  پێنج س������اڵی رابردوودا ژم������اره ی ئه و 

ئافره تانه ی خۆیان كوشتووه ، گه یشتووه ته  203١ ئافره ت.
ئه گه ر به  وردی ش������رۆڤه ی هۆكاره كانی تاوانی كوش������تن 
و خوكوش������تنی ئافره تان بكه ین، ده بینین هاوس������ه رگیری 
زۆره ملێ و خوار ته مه نی یاس������ایی )١٨ ساڵ( و گچكه  
به گه وره  و ژن به  ژنێ سه ره كیترین هۆكاره كانی ئه و تاوانانه  
بووه . واتا هاوسەرگیری كچانی خوار تەمەنی ١٨ ساڵی لە 
كۆمەڵگەی كوردەواریدا بەگشتی و لەهەرێمی كوردستان 
بەتایبەتی بۆتە دیاردەیەكی مەترسیدار و هەڕەشە لە ژیانی 
كچان������ی نەوجەوان دەكات، بەپێی ئ������ەو بەدواداچوونانەی 
كە لەماوەی چەند س������اڵی راب������ردوو ئەنجامدراون هەرێمی 
كوردستان لەبەرزبوونەوەی ڕێژەی هاوسەرگیری لەتەمەنە 
بچووكەكاندا لە س������ەر ئاستی وڵاتانی عەرەبی و ئاسیاوی 
پل������ەی دووەمی ل������ە دوای وڵاتانی كەن������داوی عەرەبیەوە 
وەرگرتووە، ئەگەرچی لەهەرێمی كوردس������تان مارەكردنی 
نەوجەوانان بەیاس������ا رێگەپێن������ەدراوە، به ڵام ل������ه  ده ره وه ی 

دادگه كان كچانی مێرمنداڵ ماره  ده كرێن.
پەرلەمانتار مونا نەبیل قەهوەچی ئەندامی لێژنەی یاسایی 
لەپەرلەمانی كوردستان، سه باره ت به و كێشانه  سه ره تا جه خت 
ل������ه وه  ده كاته وه  كه  »ش������ووكردن لەخوار تەمەنی یاس������ایی 
كۆمەڵێك كاریگەری و كاردانه وه ی س������لبی ده بێت، چونكه  
ئه و كچه ی له  خوار تەمەنی ١٨ ساڵی شوو دەكات، هێشتا 
ئام������ادە نەبووە بۆ هاوس������ەرگیری و ناتوانێت لەگەڵ ئەو 
واقیعەی كە ڕووی تێكردووە، به  دروس������تی مامەڵە بكات، 
ئەمەش دەبێتە هۆی ئەوەی كە نەتوانێت ئەو بەرپرسیارێتیە 

هەڵگبرێت كە ڕووی تێدەكات و دەبێتە بەشێك لە ژیانێكی 
نوێی«، گوتیشی: »من بەشبەحاڵی خۆم پڕۆژە یاسایه كم 
ئامادەكردووە كە تایبەتە بەو كەس������انەی تەمەنی یاساییان 
تەواو نەكردووه ، داوام كردووه،  لە دەرەوەی دادگه ش رێگری 
له  هاوسەرگیرییان بكرێت، واته  بەپێی ئەو پڕۆژەیاسایەی 
كە ئامادەم كردووە، پێویس������تە هەموو كەسێك لەناو دادگا 
هاوس������ەرگیری ئەنجام بدات و به  فه رمی تۆمار بكرێت، 
چونك������ە هەموو مافەكان������ی ئافرەت لەنێو گرێبەس������تی 
هاوس������ەریدا له  دادگه  پارێزراو ده بێ������ت، بەڵام لەلای مەلا 
ئ������ەو مافانەی پارێزراو نییە، لەبەر ئەوە پێویس������تە هەموو 

زەواجەكان لە چوارچێوەی دادگا ئەنجام بدرێت«.
ئ������ەو پەرلەمانتارە هێمای بۆ ئه وه  كرد كە »هەموو كچێك 
مافی خۆیەتی ش������وو بكات و هاوسەرێكی هەبێ�ت و ببێتە 
دای������ك، بەڵام مەرج������ی ئەوه یه  لانیكه م تەمەنی یاس������ایی 
تێپەڕاندبێت. گوتیشی: »دیاریكردنی تەمەنی یاسایی بۆ 
هاوسەرگیری یەكێكە لەو پڕەنسیپانەی كە لەسەر بنەمای 
قازانجی خودی هاوس������ه ران دانراوە و له  زۆربه ی وڵاتانی 
دونیاش كاری پێده كرێ و ده بێت ئێمه ش به  هه موو شێوه یه كی 
یاسایی ڕێگری له  هاوسه رگیری له  خوار ته مه نی یاسایی 
بكه ین، بێگومان ئافرەتێك تەمەنی لە خوار ١٨ ساڵ بێت، 
ناتوانێت خێزان بەڕێوەببات و سەرپەرشتی منداڵ بكات«.

پەرلەمانت������ار مونا نەبیل نیگه رانی خۆی له وه  ده ربڕی كه  
»هەتا ئێستا هیچ یاسایەك نییە ڕێگری لە هاوسەرگیری 
خوار تەمەنی هەژدە س������اڵی بكات، ب������ەڵام من خۆم وەك 
پەرلەمانتارێك بڕیارم داوە و پێموایه  بە هاوبەش������ی لەگەڵ 
ژماره یه كی زۆر لە ڕێكخراوەكانی كۆمەڵی مەدەنی ده توانین 
ئه و یاسایه  جێگیر بكه ین كه  ڕێگری له  هاوسه رگیری له  
خوار ته مه نی یاسایی و له  ژێر هه ر بیانوویه كدا بكه ین«.

له لای خۆیه وه  د. س������ەبریە خدر پسپۆڕ لە نەخۆشییەكانی 
ئافرەت������ان و منداڵب������وون و نەزۆك������ی، هەم������وو ج������ۆرە 
هاوس������ەرگیرییەكی خوار تەمەنی یاس������ایی رەتدەكاتەوە و 
دەڵێت: »زوو ش������ووكردنی كچ لە ڕووی جەستەییەوە زۆر 
مەترسیدارە، چونكە بەهۆی بچووكی تەمەن، منداڵبوونی 
دوادەكەوێ������ت، یان ئه گه ر دووگیانی������ش بوو، منداڵدانی بە 
باشی گەش������ەی نەكردووە، ڕەنگە تووش������ی لەبارچوونی 
كۆرپه ك������ه ی بێت. هەروەها ئه و كچان������ه ی كه  به  ته مه نی 
منداڵی شوو ده كه ن، زۆر جار لە كاتی منداڵبووندا بەرگەی 
ژانی منداڵبوون ناگرن و دووچاری نەشتەرگەری دەبنەوە، 
بۆیه  زانس������تی پزیشكی ئەوەی دەرخس������تووە كە باشترین 
تەمەن بۆ هاوس������ەرگیری و دووگیانبوون تەمەنی 20 تا 
30 ساڵییە، واتا چۆن زۆربوونی تەمەنی دایك بێ  گرفت 
نییە، لە هەمان كاتیش������دا بچووك������ی تەمەنیش گرفت و 

كێشەی خۆی هەیە و زۆریش مەترسیدارە«.
هه ر سه باره ت به  هه مان پرس، چالاكوانی بواری كۆمەڵی 
مەدەنی و ئەندامی ئەنجوومەنی پارێزگای سلێمانی )مینا 
ئاوەكەڵەی������ی( ئەوەی بۆ گۆڤاری گوڵان خس������تەڕوو كە 

لەهیچدەقێكیپیرۆزی
قورئاندانەهاتووەكەبگوترێت
كچیبچووكبەشووبدرێت،
یانتوندوتیژیدژبەئافرەت
بەكاربێت

بەهاوبەشیلەگەڵژمارهیهكی
زۆرلەڕێكخراوەكانیكۆمەڵی
مەدەنیدهتوانینئهویاسایه
جێگیربكهینكهڕێگری
لههاوسهرگیریلهخوار
تهمهنییاساییولهژێرههر
بیانوویهكدابكهین

مامۆستا ئەحمەد شافعی ئەندامی 
لێژنەی فەتوا لە یەكێتی زانایانی ئایینی:

پەرلەمانتار مونا نەبیل قەهوەچی:

هاوسه رگیری لە خوار تەمەنی ١٨ساڵی پێویستی بە لێكۆڵینەوەیەكی ورد و 
زانستی هەیە، گوتیش������ی: »بڵاوبوونەوەی ئەم دیارده یه  بۆ تێنەگەیشتنی 
كۆمەڵگە لە مانا راستەقینەكەی هاوس������ه رگیری دەگەڕێتەوە، به داخه وه  
هوش������یاریی تاكەكانی كۆمەڵگە نەگەیش������تۆتە ئاس������تێك ك������ە بزانن 
هاوس������ه رگیری پرۆس������ەیەكی ئەوەندە س������انا نییە كە هەموو كەسێك و 
له هه موو ته مه نێك بتوانێت ئەنجامی بدات، بەڵكو پێویس������تە لەس������ەر 
بنەمایەك بێت كە هەردوولا بتوانن ئەو ئەركە بگرنە ئەستۆی خۆیان، 
كە چۆن بەش������ێوەیەكی تەندروست لەگەڵ ژیانی هاوبه شیان مامەڵە 

بكەن« .
مینا ڕایوایه  »بۆ نه هێش������تنی ئه و دیارده یه  تەنیا بەرپرس������یارێتی 
ناكەوێتە س������ەر شانی حكومەت، بەڵكوو ئەركی هەموو لایەكە كە 
كار بۆ وشیاركرنەوەی تاكی كۆمەڵگە بكەن و له  خێزانه وه  ده ست 
پێ بكه ن، چونكە هەتا خێزانێكی رۆش������نبیر بەرهەم نەهێنین، 
ناتوانین كۆمەڵگەیەكی تەندروس������ت بەرهەم بهێنین. هه روه ها 
پێویستە لە پەروەردەوە دەست پێ بكەین و ئەمەش بە بەهێزكردن 
و گرنگی������دان بەبواری پەروەردە بۆ ئەوەی بتوانین لەڕێگەی 
پەروەردەوە رێگە لەم دیارده  ناته ندروس������ته  بگرێن. هاوكات 
پێویستە كۆمەڵناسان وتوێژەران لە قوتابخانەكاندا ڕۆڵێكی 
كارایان هەبێت، بۆ ئەوەی بتوانن گەنجان لە كاریگەرییە 
سلبییه كانی هاوس������ه رگیری لەتەمەنێكی زوودا وشیار 
بكەنەوە، ئەمە بێجگە لەوەی كە پێویستە لەناو پرۆسەی 
پەروەردەدا بابەتێك بە ناونیش������انی )پەروەردەی خیزانی 
هەبێ������ت( بۆ ئەوەی ه������ه ر ل������ه  قوتابخانه كانه وه  تاك 
بەرامبەر بە هاوسه رگیری ته ندروست و بەرپرسیارێتی 
خێزانی وش������یار بكرێتەوە«. گوتیشی: »بێگومان 
یەكێك لەسەرەكیترین ئاسەواره خراپه  كانی دیاردەی 
زوو ش������ووكردن و زوو ژنهێنان هەڵوەش������اندنەوەی 
خێزانە، چونكە هەردوولا ل������ەو تەمەنەدا ناتوانن 
وەك پێویس������ت بەرپرسیارێتی هەڵبگرن و به هۆی 
له  یه ك تێنه گه شتن ڕووبەرووی هەڵوەشاندنەوەی 
خێزانی و هەرەس������هێنانی ژیانی هاوبه ش������یان 

ده بنەوە«.
دواتر وش������یار كەریم پسپۆڕی ئابووری ئەوەی 
خس������تەڕوو كە باری ئابووری بەش������ێوەیەكی 
بەرچ������او ب������ەرەو پێش چووە، ه������ەر ئەمەش 
وایك������ردووە كە كوڕان و كچ������ان زووتر بیر 
ل������ەوە بكەنەوە ك������ە بچنە نێو پڕۆس������ەی 
ب������ه وه   نموونەش������ی  هاوس������ەرگیرییەوە. 
هێناەوە كە »له  س������اڵانی ن������ەوەدەكان و 
تا س������ەرەتای هەزارەی سێیەمیش كاتی 
پرۆسەی ئازادی عێراق باری ئابووری 
خەڵ������ك زۆر خراپ بوو، ه������ەر لەبەر 
ئ������ەوه  هاوس������ەرگیری زۆر بەكەمی 
ڕوویدەداو زۆربەی كوڕان و كچانیش 
ل������ە تەمەنێكی درەن������گ و تەنانەت 
بەش������ێكیان تەمەنیان له  س������ەرووی 

س������ی و چل س������اڵان دەبوو، كە دەچوونە نێو ئەم پرۆسەیە، 
بەڵام ئەمڕۆ بەهۆی باشتربوونی باری ئابووری پرۆسەی 
هاوسه رگیری زۆر خێراتر بووە و ده بینین زۆربەی گەنجەكان 
هێش������تا لە قۆناغەكان������ی زانكۆ قوتابی������ن، كه چی خێزان 
دروس������تدەكەن« . ئه و ئابووریناس������ه  گوتی: »زیادبوونی 
پرۆسەی هاوسەرگیری هۆكاری جیاوازی هەیە، بۆ نموونە 
جاری وا هەیە كچێك بەرامبەر بەپارەیەكی زۆر بەپیاوێكی 
بەتەمەن دەدرێ������ت، گه رچی ده گمه نه  به ڵام لەو ناوچانەی 
كە زۆر لەڕووی شارستانییەوە لەئاستێكی نزمدان و دوورن 

لەشارەكانەوە، حاڵه تی وا ڕوویداوه «.
 دواتر بۆ هەمان پرس توێژەری كۆمەڵایەتی سیروان عەلی 
بۆ گوڤ������اری گۆڵان هاتەئاخاوت������ن و گوتی: »بێگومان 
بەرزبوون������ەوەی ڕێژەی هاوس������ەرگیری لەخ������وار تەمەنی 
یاس������ایی كۆمەڵێ������ك ڕەهەندی جی������اوازی هەیە، چونكە 
خۆی لە خۆیدا پڕۆس������ەی هاوس������ەرگیری وابەستەیە بە 
بەرزبوونەوەی ئاستی داهاتی تاكەكەس و زیادبوونی توانا 
ئابوورییەكانی خێزان، بۆیه  هاوسەرگیری پێشوەختە لەچەند 
وڵاتێكی ڕۆژهەڵاتی ناوەڕاس������تدا بووه ته  دیارده  و شتێكی 
باوه ، لەوانە س������عودیە، قەتەر، ئیمارات، بەحرەین و ته نانه ت 
له  هەرێمی كوردستانیش، ئەمەش بۆ ئەوە دەگەڕێتەوە كە 
ئاس������تی داهاتی تاك لەم وڵاتانە بەراورد به  وڵاتانی دی 
زۆر بەرزت������رە، بەپێچەوانەوە لە وڵاتێكی وەك میس������ر، یان 
لوبنان و ئەردەن ئاس������تی هاوس������ەرگیری زۆر كەمە و ئەو 
تەمەنانەی كە هاوسەرگیری تێدا دەكەن، زۆر گەورەیە، لە 
وڵاتێكی وەك ئەردەن تەمەنی هاوس������ەرگیری له  سەرووی 

سی ساڵە، چونكە ئاستی داهاتی تاك زۆر كەمە«.
ئەو توێژەرە هاوكات جه ختی له وه  كرده وه  كه  »هاوسه رگیری 
پێویس������تی بەبنەم������ای رۆحی هەیە، ن������ەك تەنیا ماددی، 
كه چ������ی لە كۆمەڵگەی ئێمەدا تەنی������ا لایەنە ماددییەكەی 
زه ق كراوه ته وه  و ئەگەر بێ�تو لایەنی ماددی كەس������ێك بەهێز 
بێت، ئ������ەوا لەه������ەر تەمەنێك بێت هاوس������ه رگیری دەكات، 
بەڵام لەڕاستیدا ئەو كەس������ە ئەگەر تەمەنی كەمتر بێت لە 
هەژدە س������اڵ، كوڕ بێت، یان كچ، زۆر ئەستەمە بتوانێت لە 
گرفتەكانی ژیانی هاوس������ه ری بگات و ئەو ئەركە بگرێتە 
ئەستۆی خۆی«. گوتیشی: »پرۆسەی هاوسه رگیری له  
ته مه نی یاسایی ش������تێك نییە بتوانرێت بە یاسا رێكبخرێت، 
لەب������ەر ئەوەی له  ده ره وه ی یاس������ا و به پێی ش������ه رع ده كرێت، 
حكومەتیش ناتوان������ێ ڕێگری لێبكات، ب������ەڵام دەتوانرێت 
به  حكومه ت و ڕێكخراوەكان������ی كۆمەڵی مەدەنییەوە تاكی 
كۆمەڵگە به  ده ره نجامه  خراپه كانی هاوسه رگیری پێشوه خت 

ئاشنا بكرێت«.
مامۆستا ئەحمەد شافعی ئەندامی لێژنەی فەتوا لە یەكێتی 
زانایان، سه ره تا ئه وه  دەخاتەڕوو كە »دیاردەی هاوسەرگیری 
بە زۆر و بەش������وودانی كچی ته م������ه ن بچووك لە زۆربەی 
كۆمەڵگەكاندا بوونی هه یه  و تەنیا تایبەت بە كۆمەڵگەی 
كوردەواری نییه ، له  هه رێمی كوردس������تانیش ئەم دیاردەیە 

كەمبۆت������ەوە و بۆتە حاڵەت و به  ده گم������ه ن بەدەردەكەوێت، 
ئه ویش تەنیا لەچەند ناوچەكەیەكی دوورەشارەكان حاڵه تی 
وا ڕووده دات«.  س������ه باره ت به  هاوسه رگیری پێشوه خته ش 
له  ڕوانگه ی شه رعه وه  گوتی: »چەند بیروباوەڕی جیاواز 
هەیە، یەكێكیان ڕای ش������افعییەكانە كە پێیانوایە دروست 
نییە كچی بچووكی خوار تەمەنی باڵغبوون بەشوو بدرێت، 
بەچەند مەرجێك نەبێت، یەكەمیان ئەوەیە كە ئەو كەس������ەی 
كە ئەو كچە بەش������وو دەدات، دەبێت باوكی بێت، دووەمیان 
دەبێت ئەو باوكە عادل بێ�ت، سێیەم ئەو كوڕەی كە لێی مارە 
ئەكەن، دەبێت لە ڕووی دروس������تی و خولقیەوە تەواو بێت، 
چوارەم دەبێت لە نێوانی باوك و كچەكەدا هیچ كێش������ەیەك 
نەبێت. هه روه ها كه  ده ڵێ: ئەو باوكە عادل بێت، مەبەستی 
ئەوەیە ك������ە ئەو باوكە هیچ گوناهێك������ی نەبێت، به ڵام لە 
ڕۆژگاری ئەمڕۆمان������دا بە مەزهەبی ئیمامی ش������افیعی 
باوكێكمان دەس������ت ناكەوێت كە مەرجەكانی عەدالەتی تێدا 
بێت. كۆمەڵێكی تر ل������ە زانایانیش وەك )قەتادە و تاوس( 
فەرموویان������ە ئەگەر كچێكی بچووك بەش������وو درا و دوای 
ئەوەی كە باڵغ بوو، دەتوانێت ئه گه ر ئەو هاوسەرگیرییەی 
بەدڵ نەبوو، بەویستی خۆی هەڵیوەشێنێتەوە. به ڵام )قازی 
ئیبن ش������رمە( كه  زانایایەكی زۆر گەورەیه ، فەرموویەتی: 
»بەشوودانی كچ پێش باڵغبوون دروست نییە، چونكه  كچ 
دوای باڵغبوون و له كاتی هاوسه رگیری پرسی پێدەكرێت و 

ئازادە لەوەی كە ڕازی دەبێت یان نا«.

زانستیپزیشكیئەوەی
دەرخستووەكەباشترینتەمەن
بۆهاوسەرگیریودووگیانبوون
تەمەنی20تا30ساڵییە،واتا
چۆنزۆربوونیتەمەنیدایكبێ
گرفتنییە،لەهەمانكاتیشدا
بچووكیتەمەنیشگرفتو
كێشەیخۆیهەیەوزۆریش
مەترسیدارە

د. سەبریە خدر پسپۆڕ لە 
نەخۆشییەكانی ئافرەتان:

بۆنههێشتنیئهودیاردهیه
تەنیابەرپرسیارێتیناكەوێتە
سەرشانیحكومەت،بەڵكو
ئەركیهەموولایەكەكەكاربۆ
وشیاركرنەوەیتاكیكۆمەڵگە
بكەینولهخێزانهوهدهستپێ
بكهین،چونكەهەتاخێزانێكی
رۆشنبیربەرهەمنەهێنین،
ناتوانینكۆمەڵگەیەكی
تەندروستبەرهەمبهێنین

مینا ئاوەكەڵەیی ئەندامی ئەنجوومەنی 
پارێزگای سلێمانی:

 به  ب������ڕوای ئه و مامۆس������تا ئایینییه  »زۆرترین كێش������ەی 
كۆمەڵایەت������ی بەه������ۆی ئ������ەوە ڕوودەدات، ك������ە كچەكان لە 
تەمەنێكی منداڵیدا و بەزۆر بەش������وو دراون، ئەمەش وادەكات 
كە گرفتی زۆر نادروستی كۆمەڵایەتی ڕووبدات، لەبەر ئەوە 
ڕای سێیەمی زانایان كە هاوسەرگیری زۆرەملێیان بەنادروست 

داناوە، باشترین چارەسەرە بۆكێشەكان«.
گوتیشی: »مەكتەبی تەنفیزی یەكێتی زانایانی ئایینی لە 
ڕۆژی )١999/5/١0(دا نامەیەكیان دەربارەی بەش������وودانی 
كچی بچووك ئاراس������تەی لێژنەی فەتوا كرد، كه  لە ڕۆژی 
)١999/5/20( بە نامەیەكی ڕەس������می بەمشێوەیە وەڵامی 
درای������ه وه : دوای گفتوگۆ و تێڕوانینی هەم������وو ئەندامانی 
لێژنەی فەتوا لەس������ەر ئه و بابەتە هەستیار و ناسكە، زۆربەی 
ئەندامانی لێژنەی فەتوا گەیش������تینە ئەو دەرئەنجامەی كە 
ئەمڕۆ زۆرب������ەی ئەو باوكانەی لەم زەمەنەدا بەش������ێوەیەكی 
باش كە بەرژەوەندی كچەكەی تێدابێت، هەڵس������وكەوت ناكەن، 
بۆی������ە هەموو ئەندامانی لێژنەی ب������اڵای فەتوا لە )5/20/ 
١999( جەختمان لەس������ەر ئەوە كردەوە كە ئەم عادەتە شتێكی 
خراپ������ە و گرفتی زۆر ب������ەدوای خۆیدا دەهێنێ������ت. ئەوكاتە 
داوام������ان لە پەرلەمان و حكومەتیش كرد كە ئەم بابەتە بخاتە 

جێبەجێكردنەوە«.
س������ەبارەت بەچۆنیه تی مه رجه كان������ی باڵغبوونی كچان، وه ك 
مامۆستا ئەحمەد شافعی باسیكرد، »دوو تێڕوانینی جیاواز 
هەیە: لەمەزهەبی ئیمامی شافیعی ئەوە خراوەتەڕوو كە كچ 

لە تەمەنی ١5 ساڵیدا باڵغ دەبێت، بەڵام لە مەزهەبی ئیمامی 
حەنیفەدا تەمەنی ١٨ س������اڵ دانراوە. سه باره ت به وه ش كه  ئایا 
لەڕووی فس������یۆلۆژییەوە كچ لەتەمەنی پانزە ساڵیدا ده توانێ 
بڕیاری دروس������ت بدات؟ ئه و مامۆستایه  دەڵێت: »بێگومان 
ئێم������ە بەهۆی ئەو حاڵەتانەی كە ڕۆژانە س������ەردانمان دەكەن 
بۆ چارەسەری كێش������ەكانیان و ئەو كێشانەی كە دێنە لامان 
بەتایبەتی كێش������ەی تەڵاق، ده بینین یەكێك لە س������ەرەكیترین 
كێش������ەكانی جیابوونه وه ی هاوس������ه ران ئەو كوڕ و كچانەن كە 
تەمەنیان لە پانزە و ش������انزە ساڵی بووە، واته  نەك كچە، بگرە 
ئەگەر كوڕەكەش تەمەنی منداڵ بێت، كێش������ەی زۆر دروست 

دەكات«.
مامۆس������تا ئەحمەدی ش������افیعی له  كۆتایی قس������ه كانیدا به  
پێویستی زانی جیاوازی لەنێوان شەرعی ئیسلام و دابونەریتی 
كۆمەڵایەتی بكرێت، بۆیه  گوتی: »ئەو هەڵسوكەوتە ناشیرین 
و دڕندانەی كە دژایەتی ئافرەتانی پێدەكرێت، وەك بەكارهێنانی 
توندوتیژی، ئه وه  به هۆی دابونەریتی كۆمەڵایەتی و عورفی 
كۆمەڵگەیه  و بەهیچ شێوەیەك ئایینی پیرۆزی ئیسلام لەگەڵ 
بەكارهێنانی توندوتیژیدا نییە، بەڵكوو ئایینی پیرۆزی ئیسلام 
هەمیشە ئایینێك بووە بۆ دروستكردنی دادپەروەری بۆ هەموو 
مرۆڤەكان. فقهیش بریتییە لە بۆچوونی كۆمەڵێك زانا، بەڵام 
ش������ەریعەت بریتییە له  ئایەتە پی������رۆزەكان و لە هیچ دەقێكی 
پیرۆزی قورئاندا نەهاتووە كە بگوترێت كچی بچووك بەشوو 

بدرێت، یان توندوتیژی دژ بەئافرەت بەكاربێت«.

پرۆسەیهاوسهرگیریله
تهمهنییاساییشتێكنییە
بتوانرێتبەیاسارێكبخرێت،

لەبەرئەوەیلهدهرهوهی
یاساوبهپێیشهرعدهكرێت،
حكومەتیشناتوانێڕێگری
لێبكات،بەڵامدەتوانرێت

بهحكومهتوڕێكخراوەكانی
كۆمەڵیمەدەنییەوەتاكی
كۆمەڵگەبهدهرهنجامه
خراپهكانیهاوسهرگیری
پێشوهختئاشنابكرێت

توێژەری كۆمەڵایەتی سیروان عەلی:


